
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՆՈՅԵՄԲԵՐԻ 19-Ի N 1440-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	№
	Առարկության, առաջարկության հեղինակը
	Բովանդակությունը
	Եզրակացություն
	Կատարված փոփոխությունները

	1.
	ՀՀ աշխատանքի և սոցիալական հարցերի նախարարություն
	«10.2. Եթե ապաստան հայցող առանց ուղեկցողի կամ ընտանիքից անջատված երեխայի տարիքը անհայտ է և նա չունի անձը հաստատող փաստաթղթեր, սակայն կան հիմնավոր կասկածներ, որ նրա 18 տարին դեռ չի լրացել, ապա  երեխայի տարիքը որոշվում է  ՀՀ կառավարության 2011 թվականի հունվարի 20-ի թիվ 18-Ն որոշմամբ սահմանված կարգով:»:
	Ընդունվել է
	Նախագիծը լրացվել է 10.2. կետով 

	2. 


	ՀՀ մարդու իրավունքների պաշտպան
	1. Նախագծում առաջարկվում է ՀՀ կառավարության 2009 թվականի նոյեմբերի 19-ի N 1440-Ն որոշման հավելվածը 12-րդ կետից հետո լրացնել 12.1 և 12.2 կետերով, որոնց համաձայն՝ ապաստան հայցողների ժամանակավոր տեղավորման կենտրոնում բնակության ներքին կարգապահական կանոնները խախտած ապաստան հայցողը կենտրոնի տնօրենի կողմից բանավոր/գրավոր նախազգուշացվում է խախտման հետևանքների վերաբերյալ: Կարգապահական կանոնները 2 և ավելի անգամ խախտելու դեպքում` ապաստան հայցողին տրված ուղեգիրը, կենտրոնի տնօրենի առաջարկության հիման վրա, ուժը կորցրած է ճանաչվում լիազոր մարմնի կողմից: 


Գործնականում սակայն, հնարավոր են նաև օբյեկտիվ պատճառներով կամ ծայրահեղ անհրաժեշտության պայմաններում Կարգապահական կանոնների խախտման դեպքեր, ինչը կարող է համարվել Կարգապահական կանոնների խախտման հարգելի պատճառ: Ո՛չ Նախագիծը, ո՛չ էլ ՀՀ տարածքային կառավարման և զարգացման նախարարի՝ «Ապաստան հայցողների ժամանակավոր տեղավորման կենտրոնում բնակության ներքին կարգապահական կանոնները հաստատելու մասին» N 10-Ն հրամանը նման դեպքերի համար կարգավորումներ չեն սահմանում: 


Ավելին, Կարգապահական կանոնները խախտած անձի նախազգուշացման և կենտրոնից հեռացնելու վերաբերյալ կարգավորումները որևէ բացառություն չեն նախատեսում նաև առողջական խնդիրների պատճառով (հոգեկան առողջության խնդիրներ, կախվածություն թմրամիջոցներից) Կարգապահական կանոնները խախտած անձանց համար։ 

Առաջարկում ենք Նախագծում սահմանել հատուկ կարգավորումներ այն դեպքերի համար, երբ Կարգապահական կանոնները խախտվել են օբյեկտիվ (հարգելի) պատճառներով, առողջական խնդիրների կամ ծայրահեղ անհրաժեշտության պայմաններում:
2. Վերոնշյալ 12.1-րդ կետում սահմանվում է, որ կենտրոնում ներքին կարգապահական կանոնները խախտած ապաստան հայցողը կենտրոնի տնօրենի կողմից բանավոր/գրավոր նախազգուշացվում է խախտման հետևանքների վերաբերյալ: 


Գտնում ենք, որ նշված ձևակերպումը որոշակի չէ և գործնականում կարող է տարաբնույթ մեկնաբանվել:


Ուստի, անհրաժեշտ է հստակորեն տարանջատել այն դեպքերը, երբ նախազգուշացումը կարող է ներկայացվել գրավոր կամ բանավոր, ինչպես նաև գրավոր նախազգուշացման դեպքում սահմանել արձանագրման անհրաժեշտությունը և կարգը:
	Ապաստան հայցողների ժամանակավոր տեղա-վորման կենտրոնում բնակության ներքին կարգապահական կա-նոնները վերաբերում են այնտեղ բնակվող ան-ձանց համակեցության կանոներին (օրինակ` պահպանել անդորրը 23:00-ից մինչև 07:00, կենտրոնի տարածքում և սենյակներում չաղմկել,  պահպանել մաքրություն, սենյակում և կենտրոնի տարածքում չծխել և այլն):  ՀՀ տարածքային կառավարման և զար-գացման նախարարի 2016թ. օգոստոսի 10-ի թիվ 10-Ն հրամանով հաստատված կանոն-ներում արդեն իսկ նա-խատեսված են հարգելի պատճառներով, առողջական խնդիրների կամ ծայրահեղ անհրաժեշտության պայմաններում կարգապայական կանոնների չկիրառման առանձին դեպքերը (օրինակ` <Կենտրոնի բնակիչները կարող են մուտք գործել կենտրոնի տարածք և դուրս գալ այնտեղից ժամը 07:00-23:00 սահմաններում: Սույն ժամկետները չեն կիրառվում բնակչի աշխատանքի, բժշկական օգնություն ստանալու կամ այլ անհետաձգելի հանգամանքներով պայմանավորված դեպքերում>): 

Ընդունվել է մասամբ:
	Նախագծի 12.1 կետից <բանավոր/> բառը հանվել է 


	3.

	ՀՀ ֆինանսների նախարարություն
	Առաջարկություններ և դիտողություններ չկան
	
	

	4. 
	ՀՀ ոստիկանություն
	Առաջարկություններ և դիտողություններ չկան
	
	

	
	
	
	
	

	5.
	ՀՀ կառավարությանն առընթեր ազգային անվտանգության ծառայություն

	Առաջարկություններ և դիտողություններ չկան
	
	

	6.
	ՀՀ արդարադատության նախարարություն
	1. Որոշման նախագծի (այսուհետ` նախագիծ) նախաբանում անհրաժեշտ է հղում կատարել «Փախստականների և ապաստանի մասին» ՀՀ օրենքի 24-րդ հոդվածին, ինչպես նաև ՀՀ կառավարության 2014 թվականի հուլիսի 17-ի թիվ 769-Ն որոշման հավելվածի 4.2-րդ և 4.3-րդ կետերին` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները և նախագծին կից ներկայացված հիմնավորման դրույթները:

2. Նախագծի 1-ին կետի 1-ին ենթակետով լրացվող կետում անհրաժեշտ է նշել «10.1.» թիվը` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները:


	Ընդունվել է

Ընդունվել է
	Նախագծի նախաբանում կատարվել է համապատասխան լրացում
Կատարվել է լրացում




